
[bookmark: _GoBack]Нагоспаева Алтынай Тендыковна,
 Акмола облысы, Целиноград ауданы, Талапкер ауылы 
"Әсем-Ай" эколгиялық балабақшасының мектепалды 
даярлық тобының тәрбиешісі

Күмбезді ғимарат - киіз үй
 

Білім беру саласы: "Коммуникация" "Таным" "Шығармашылық" "Әлеумет"
Тараулары: көркем әдебиет, тіл дамыту, құрастыру, қоршаған ортамен таныстыру.
Мақсаты:  Қазақ халқының ежелгі тұрағы киіз үй туралы мәлімет беру,киіз үй құрылымымен  танысу. 
Киіз үйдің құрылысы жайлы жұмбақтар шешіп,өлеңдер оқып жаңа оқу қызметті меңгеру. Ата дәстүрін ұмытпауға, әрқашанда қадірлеуге баулу.
Билингвальді кампонент: киіз үй-юрта                                                                                                                                                     Әдіс – тәсілдер: Сұрақ - жауап, ойын, слайд, сөз жұмбақ шешу.
Керекті құралдар: киіз үй жабдықтарының  суреттері, киіз үй бөлшектері, энтерактивтік тақта.

	Іс – әрекет
кезеңдері
	Тәрбиешінің іс-әрекеті
	Балалардың іс-әрекеті

	
Мотивацилық-
Қозғаушылық


	Шаттық шеңбер
Амансың ба жарқын күн!
Амансың ба ашық аспан!
Амансың ба жан досым!
Амансың ба қадірлі қонағым!
Кең даланың ежелгі,
Қазақ дейтін халқымыз.
Өзге ұлттай біздің де,
Бар дәстүр мен салтымыз.
	
Балалар бірге қайталап қимылдарын жасайды

	







Ұйымдастыру-
Іздестіру


	-Балалар бүгінгі оқу іс-әрекетінің тақырыбын білу үшін, сөз жұмбақты шешу керек.
-Ал, дайынсындар ма?
      
          көктем
          ит
         кітап
       көз

         күн
         ай
Гүл-гүл жайнап жер, аспан, 
Гүрілдейді сайда өзен.
 Гүлжазира жарасқан 
Гүлдерімен қай кезен?

Адамға серiк,
Күзетке берiк.   

Қабат-қабат қаттама,
Ақылың болса аттама.
 

Көреді бәрін өзгенің,
Көрмейді бірақ өздерін
 
Таңмен көзін ашады,
Әлемге нұрын шашады.

Әдемі түнде,
Мен жүрсем,жүреді бірге. 
-Қызыл торларда қандай сөз шықты?
-Орысша қалай аталады?
-Жарайсындар!

-Киіз үй туралы біз не білеміз? Киіз үй туралы мәліметті ортаға салу үшін, балалар, біз үш топқа бөлінейік; 
  І топ: "Ақ орда",
 ІІ топ: "Күмбезді ғимарат"
 ІІІ топ: "Киіз үй жиһазы"

І – топ "Ақ орда"  бізге киіз үйдің шығу тарихы туралы мәлімет береді.  

















































































































ІІ топ: "Күмбезді ғимарат"  киіз үйдің сүйектері туралы мәлімет береді.











































































ІІІ топ: "Киіз үй жиһазы" киіз үйдің жиһаздары туралы мәлімет дайындаған.
 











-Жарайсындар балалар!
Сергіту сәті:
Кел балалар тұрайық,
Үлкен шеңбер құрайық.
Шаңырақты көтеріп,
Керегені құрайық.
Уықтарша иіліп,
Шаңыраққа қосылып.
Қазақ үйді құрайық.

-Балалар киіз үй туралы жақсы біледі екенсіндер.
Ойын:"Жеті ойыншық"
І топ: домбыраны;
ІІ топ: киіз үй
ІІІ топ: кілем
Жарайсындар балалар.
Балалар,  бүгінгі оқу қызметінде қолданған  ойыншықтардың авторы туралы не білесіндер?
	

Ия


(Көктем)

(Ит)
(кітап)

(көз)
(күн)

(ай)
Киіз үй

Юрта


Алуа:  
Киіз үй  қолдан жасалған алғашқы күмбезді ғимарат. Адам баласының қолынан шыққан барлық күмбезді тас ғимараттар  жас жағынан киіз үймен таласа алмайды.

Әсен:Киіз үй – бүкіл көшпелілер әлемінің, оның тұрмыс-салты мен этикасының, дүниетанымының бір жерге тоғысқан бірегей туындысы.Тез жығылып, тез тігілетін киіз үй түйе мен атқа арту арқылы жеңіл көшіріледі, оның киіз туырлықтары мен үзіктерінен жауын өтпейді. Ыстық күндері киіз үй салқын болса, қысты күні керегесін екіқабат киізбен қаптап, іргесін көміп, ошақ асып, от жағып, жазға дейін отыра беруге болады.
Ислам:Киіз үйдің қазақы және қалмақы деп аталатын екі түрі бар. Қазақы үйлер дөңгелек, толық күмбезді болады да, қалмақы түрінің төбесі шошақтау келеді. Қазақы үйлер пайдаланылуына, сән-салтанатына қарай бірнеше түрлерге бөлінеді. Мысалы, қара үй (үш қанат), қоңыр үй (4 қанат), боз үй (5 қанат), ақ үй (6 қанат), ақ ала орда (8 қанат), ақ орда (12 қанат), ақ шаңқан (18 қанат), алтын үзік (24 қанат), алтын орда (30 қанат) деп аталатын түрлері бар.

Арсен:
Киіз үйдің іші 4 бөлімге бөлінеді:
1. Төр. Мұнда жүк жиналады, қонақтар орналасады. Бұл – киіз үйдің жоғары әрі сыйлы орны. Жас келіндер бұл жерде отырмайды.
2. Сол жақ (кіргенде оң жақ) – үй иесінің отыратын және жататын орны. Босаға жақта азық-түлік, ыдыс-аяқтар тұрады. Оны шимен жауып қояды.
3. Оң жақта (кіргенде сол жақ) балалар орналасады. Босаға жаққа қарай 
ер-тұрмандар, киімдер ілінеді.
4. От орны қасиетті орын болып саналады. Мұнда от жағылады, қазан асылады. 

Нұрали:
Киіз үйдің қонақ отыратын жері – төр ең құрметті орын саналады. Қонақтың өз ырысы бар деп түсінген қазақтар келген мейманды төрге отырғызады, қазақстың кеңдігі мен қонақжайлығының белгісі қонағын дәм ауыз тигізбей жібермеген. Бұл тамаша ғұрып күні бүгінге дейін сол күйінде сақталған. Төрде міндетті түрде аң терілері және қасиетті домбыра ілулі тұрады.Барлық киіз үй әдемі ою-өрнектермен әшекейленген түскиіздермен, алашалармен, сырмақтармен безендіріледі.
Тимур:Үйдің ортасында ошақ, ошақта қазан тұрады. Бұл – киелі орын. Қазақтың «отбасы», «отағасы» атаулары да осыдан шыққан. От жағынан жерде тіршілік, тірлік бар.
Рамазан:Қазақстан Республикасының мемлекеттік елтаңбаның негiзi — шаңырақ. Ол — елтаңбаның жүрегi. Шаңырақ — мемлекеттiң түп-негiзi — отбасының бейнесi. Шаңырақ — Күн шеңберi. Шаңырақ — киiз үйдiң күмбезi көшпелi түркiлер үшiн үйдiң, ошақтың, отбасының бейнесi. Түндік — таза көк аспанын бейнелейді. 
 
Мөлдір: Киіз үй негізгі 4 бөліктен тұрады. Олар: 1 - шаңырақ, 2 - уықтар, 3 - кереге, 4 - сықырлауық немесе есік. Бұлардың барлығы: талдан, қайыңнан, теректен жасалады.
Адема:Киіз үйді тігу үшін ең алдымен ауыл азаматы сықырлауықты құрып ұстап тұрады. Одан соң оң босаға жақтан бастап кереге керіліп байланады. Кереге құрып болған соң ауыл азаматының бірі (ер адам болу керек) бақанмен шаңырақты ортаға көтеріп ұстайды. Осы кезде қыз, келіншектер уық шаншып байлай бастайды. Киіз үйді тігуге ауылдағы бар жастар ұйымдасқан түрде қатысады. 

Жангүл:Кереге – киіз үйдің негізгі қаңқасын құрайды. Керегенің әр ағашын желі, ал керегелік желінің ең ұзынын – ерісін, қысқалауын – балашық, ең қысқасын – сығанақ деп атайды. 
Керегенің көктеліп біткен әр бөлігін қанат деп атайды. Қанат саны (3 қанаттан бастап 12 қанатқа дейін) үй көлеміне қарай көбейе береді. 

Ерназар:Уық – кереге басы мен шаңырақты ұстастыратын ағаш. Ол сәмбі талдан жасалады. Уықтың кереге басына байланатын жағы жалпақтау, имектеу болып келеді, мұны уықтың иіні деп атайды.
 Уықтың жоғары түзу жағын қары, шаңырақ көзіне сұғынатан төрт қырлы ұшын қаламы дейді.Уықтың кереге басына байланатын жағын тесіп, бау өткізеді, оны уық бау дейді.
 
Нұрасыл:Шаңырақ – киіз үйдің еңсесін құрап, тұтастырып тұратын күмбез. Оны көбіне тораңғыдан, сом қайыңнан иіп қиюластырады, қоспаларын жылтырауық металмен, күміспен құрсайды. Шаңырақтың дөңгелек шеңберін тоғын дейді. 

Мади:Оған уық сұғынатын төрт қырлы көз - қаламдықтар теседі.Түндікті көтеріп тұру үшін және киіз үйдің төбесіне жауын – шашын іркілмеуі үшін 45 градус шамасында айқастыра бекітілген ағаштарды күлдіреуіш деп атайды. 

Айсая:Киіз үйге кірген кезде ең бірінші қонақтардың көздері шаңыраққа түсетіндіктен, біздің ата-бабаларымыз шаңыраққа әр түрлі жіптерден жасалған шашақтар іліп қояды,көз тимеу үшін.

Дильназ:Сықырлауық (жарма есік) кереге шеңберін тұйықтап, киіз үйге кіріп – шығатын есік қызметін атқарады. Ол табалдырық пен маңдайшадан, қос босағадан және жарма беттерден құралады. 


Диана:Абажа – тамақ пен ыдыс-аяқ сақталатын кебеженің үлкен түрі. Ағаштан жасалып, киізбен, былғарымен қапталған. 

Нұрай:Кебеже – сүр ет, құрт, шай салып сақтау үшін ағаштан жасап, өрнектеген үй жиһазы. 
Жүкаяқ – үйде жүк астына қоятын ағаш зат.


Айнұр:Әбдіре – зат сақтайтын үлкен сандық. Сырты қаңылтырмен әшекейленіп қапталады. 
Ағаш төсек – жату үшін пайдаланатын үй жиһазы. 


Абылай:
Асадал-тамақ пен ыдыс-аяқ сақталатын кебеже. 
Жастықағаш – ерте кезде жастықтың астына салынатын ағаш тиянақ

 Асанали:Адалбақан – киім ілуге арналған үй жиһазы. 

Досымжан:Сандық – киім-кешек т.б. зат салуға арналған үй жиһазы.


Балалар шеңберге тұрып тиісті қимылдарын жасайды


Балалар "Жеті ойыншықтарды" құрастырады.
«Жеті ойыншық» тауарлық белгісі бойынша  дайындалған нақыштағы ойыншықтар. Жобаның авторы Сәкен Қасықбайұлы Болысов. Ғылыми кеңесшісі Фатима Ниязбекқызы Жұмабекова

	Рефлексивті – түзетушілік

	-Бүгінгі оқу іс-әрекетіміз ұнады ма?
-Несімен  ұнады?
-Киіз үйдің сүйектерін кім айтады?
-Киіз үйдін іші неше бөлімге бөлінеді?
 
-Киіз үй жиһаздарына не жатады екен?


-Балалар, ал сендер киіз үйге қатысты ырымдар мен тиымдар білесіндер ме?

	Балалардың жауабы
Киіз үй туралы көп білдік.
Кереге, уық, шаңырақ, сықырлауық.
Төрт бөлікке бөлінеді.
Төр, оң жақ, сол жақ, от орны.
Абажа, кебеже, жүкаяқ, әбдіре, ағаш төсек, жастық ағаш, адалбақан, сандық.

1.     Киіз үйіңнің басқұрын сатпа, басың құралмайды.(Ислам)
2.     Киіз үйдің босағасына кәрі жіліктерді іліп қойсаң, тіл-көзден, пәле-жаладан сақтайды.(Диана)
3.     Киіз үйдің белдеуінен ұстап асылма, ауруға көрінеді.(Адема)
4.     Киіз үйге құмырсқа көбейіп кетсе, жылқының екі тезегін байлап уыққа іліп қояды.(Айсая)
5.     Киіз үйдің шаңырағына қарлығаш ұя салса, ол үй балапан ұшып кеткенше көшпейді, ұясын бұзбайды».(Арсен)


Күтілетін нәтиже:
Нені  білу  керек: Киіз үйдің шығу тарихын.
Қандай  түсініктерді  игерді: Киіз үй  қазақ халқынның тұрмысында  пайдалану жолдарын, киіз үйдің бөлімдері мен бөлшектерін.
Меңгерген  дағдылары  мен  іскерліктері: Өз ойларын толық  жеткізу, киіз үйге байланысты ұғымдар, ырымдар, тыйым сөздер.

[image: C:\Users\alser2\Desktop\фото\АҚБОТА 1\выпускной2017\IMG-20170515-WA0034.jpg]
image1.jpeg




image2.jpeg




